Монгол Улсын Их Хурлын Хууль зүйн байнгын хорооны 2021 оны 06 дугаар тогтоолын хоёрдугаар хавсралт
НЭР ДЭВШИХ ТУХАЙ ХҮСЭЛТ

Товч удирдамж: Шүүхийн ерөнхий зөвлөлийн эсхүл Шүүхийн сахилгын хорооны шүүгч бус гишүүнд нэр дэвших тухай хүсэлт гаргахдаа энэхүү загварт асуусан асуулт, шаардсан мэдээлэл бүрийн дор /ард/ хариултаа үнэн зөв, бүрэн дүүрэн бичнэ. Компьютерын програм ашиглаж бичсэн хүсэлтийг цаасаар хэвлэж гарын үсэг зурах бөгөөд уг эх хувь, түүний хавсралтыг Хууль зүйн байнгын хороонд хүргүүлнэ. Мөн, нэр дэвших тухай хүсэлтийг Word-ын файлаар цахим шуудан /сонгон шалгаруулах тухай зард заасан хаяг/-аар тус байнгын хороонд явуулна.
НЭГ. ХҮСЭЛТ ГАРГАГЧИЙН ТОВЧ ТАНИЛЦУУЛГА: 

	1.1
	Эцэг/эхийн нэр: . . . . . . .ТЭГШЭЭ . . . . . . . . . . . . .          

Ургийн овог: . . . . . . . . . .Хонква . . . . . . . . . . . . . . .
Нэр: . . . . . . . . . . . . . . . . . БААТАР. . . . . . . . . . . . . .        

Хүйс: . . . . . . . . . . . . . . . . эрэгтэй. . . . . . . . . . . . . . .                   

)

	1.2
	Нэр дэвших тухай хүсэлт гаргаж буй албан тушаал 

Шүүхийн ерөнхий зөвлөлийн эсхүл Шүүхийн сахилгын хорооны шүүгч бус гишүүний аль нэгийг бичнэ.

	1.3
	Иргэний харьяалал

Монгол Улсын иргэн мөн үү /тийм эсхүл үгүй гэж бичих/.

	
	. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .Тийм . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 

	1.4
	Насны дээд хязгаар

Төрийн алба хаах насны дээд хязгаарт хүрсэн үү /тийм эсхүл үгүй гэж бичих/.

	1.5
	Улс төрийн болон намын удирдах албан тушаал

Сүүлийн таван жил улс төрийн албан тушаал болон улс төрийн намын удирдах албан тушаал эрхэлж байгаа юу, эсхүл эрхэлж байсан уу /тийм эсхүл үгүй гэж бичих, тийм гэж хариулсан бол холбогдох баримт бичгийн хуулбарыг хавсаргах, ямар албан тушаалыг ямар хугацаанд эрхэлж байгаа эсхүл эрхэлж байсан талаараа хамгийн сүүлийнхээс нь эхлэн он дарааллаар бичих/.

	
	. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .Үгүй . . . . . . . . . . . . . . . . . . . . . . . . . . . . . . . . . . . . . . . . 

	1.6
	Шүүгчийн албан тушаал

Шүүгчээр ажиллаж байгаа юу, эсхүл ажиллаж байсан уу /тийм эсхүл үгүй гэж бичих, тийм гэж хариулсан бол холбогдох баримт бичгийн хуулбарыг хавсаргах, аль шүүхэд ямар хугацаанд шүүгчээр ажиллаж байгаа эсхүл байсан талаараа хамгийн сүүлийнхээс нь эхлэн он дарааллаар бичих/.

	
	. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . Үгүй. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 

	1.7
	Шүүхийн ерөнхий зөвлөлийн гишүүн

Шүүхийн ерөнхий зөвлөлийн гишүүнээр ажиллаж байгаа юу, эсхүл ажиллаж байсан уу /тийм эсхүл үгүй гэж бичих, тийм гэж хариулсан бол холбогдох баримт бичгийн хуулбарыг хавсаргах, уг албан тушаалыг ямар хугацаанд эрхэлж байгаа эсхүл байсан талаараа хамгийн сүүлийнхээс нь эхлэн он дарааллаар бичих/.

	
	. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . Үгүй. . . . . . . . . . . . . . . . . . . . . . . . . . . . . . . . . . . . . . . . 

	1.8
	Шүүхийн сахилгын хорооны гишүүн

Шүүхийн сахилгын хорооны гишүүнээр ажиллаж байгаа юу, эсхүл ажиллаж байсан уу /тийм эсхүл үгүй гэж бичих, тийм гэж хариулсан бол холбогдох баримт бичгийн хуулбарыг хавсаргах, уг албан тушаалыг ямар хугацаанд эрхэлж байгаа эсхүл байсан талаараа хамгийн сүүлийнхээс нь эхлэн он дарааллаар бичих/.

	
	. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . Үгүй. . . . . . . . . . . . . . . . . . . . . . . . . . . . . . . . . . . . . . . . 

	1.9
	Шүүхийн захиргааны байгууллагын ажилтан

Шүүхийн захиргааны байгууллагын ажилтны ажил, албан тушаал эрхэлж байгаа юу, эсхүл эрхэлж байсан уу /тийм эсхүл үгүй гэж бичих, тийм гэж хариулсан бол холбогдох баримт бичгийн хуулбарыг хавсаргах, уг ажил, албан тушаалыг ямар хугацаанд эрхэлж байгаа эсхүл байсан талаараа хамгийн сүүлийнхээс нь эхлэн он дарааллаар бичих/.

	
	. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . Үгүй. . . . . . . . . . . . . . . . . . . . . . . . . . . . . . . . . . . . . . . . 

	1.10
	Хуульч

Хуульчийн мэргэжлийн үйл ажиллагаа эрхлэх зөвшөөрөлтэй юу, эсхүл ийм зөвшөөрөлтэй байсан уу /тийм эсхүл үгүй гэж бичих, тийм гэж хариулсан бол холбогдох баримт бичгийн хуулбарыг хавсаргах, уг зөвшөөрлийг ямар хугацаанд эзэмшиж байгаа эсхүл байсан талаараа хамгийн сүүлийнхээс нь эхлэн он дарааллаар бичих/.

	
	. . . 2014 оны 07 дугаар сарын 07-ны өдөр Монголын хуульчдын холбооноос Хуульчийн мэргэжлийн үйл ажиллагаа эрхлэх 2642 дугаартай зөвшөөрөл авсан. 
. . . 2016 оны 03 дугаар сарын 24-ний өдөр Монголын Хуульчдын холбооны Ерөнхийлөгч Б.Гүнбилэгийн 24 дүгээр тушаалаар шүүгч, прокуророос бусад төрийн байгууллагад ажил, албан тушаал эрхэлж байгаа үндэслэлээр түдгэлзүүлсэн. . . . . . . . . . . . . . . . . . . . . . . . . . . . . . . . . . . . . . . . . . (Хавсралт 3)  

	1.11
	Өмгөөлөгч

Өмгөөллийн үйл ажиллагаа эрхлэх эрхтэй юу, эсхүл ийм эрхтэй байсан уу /тийм эсхүл үгүй гэж бичих, тийм гэж хариулсан бол холбогдох баримт бичгийн хуулбарыг хавсаргах, уг эрхийг ямар хугацаанд эдэлж байгаа эсхүл байсан талаараа хамгийн сүүлийнхээс нь эхлэн он дарааллаар бичих/.

	
	. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . Үгүй. . . . . . . . . . . . . . . . . . . . . . . . . . . . . . . . . . . . . . . . . . 

	1.12
	Прокурор

Прокурорын албан тушаал эрхэлж байгаа юу, эсхүл байсан уу /тийм эсхүл үгүй гэж бичих, тийм гэж хариулсан бол холбогдох баримт бичгийн хуулбарыг хавсаргах, уг албан тушаалыг ямар хугацаанд эрхэлж байгаа эсхүл байсан талаараа хамгийн сүүлийнхээс нь эхлэн он дарааллаар бичих/.

	
	. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . Үгүй. . . . . . . . . . . . . . . . . . . . . . . . . . . . . . . . . . . . . . . . . . 

	1.13
	Эрүүгийн хариуцлага

Эрүүгийн хариуцлага хүлээж байсан уу /тийм эсхүл үгүй гэж бичих, тийм гэж хариулсан бол холбогдох баримт бичгийн хуулбарыг хавсаргах, хамгийн сүүлийнхээс нь эхлэн он дарааллаар бичих/.

	
	. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . Үгүй. . . . . . . . . . . . . . . . . . . . . . . . . . . . . . . . . . . . . . . . . . 

	1.14
	Сахилгын шийтгэл

Сахилгын шийтгэлээр ажлаас халагдаж эсхүл огцорч байсан уу /тийм эсхүл үгүй гэж бичих, тийм гэж хариулсан бол холбогдох баримт бичгийн хуулбарыг хавсаргах, хамгийн сүүлийнхээс нь эхлэн он дарааллаар бичих/.

ХОЁР. ХИЙХ АЖИЛ, НЭР ДЭВШСЭН ҮНДЭСЛЭЛЭЭ БИЧСЭН ТАЙЛБАР
	2.1
	Шүүхийн ерөнхий зөвлөлийн эсхүл Шүүхийн сахилгын хорооны гишүүний хувьд хийх ажил, уг албан тушаалд нэр дэвшсэн үндэслэлээ тайлбарлаж тодорхой, ойлгомжтой бичнэ /энэ хоёр албан тушаалын аль нэг орон тоог нь сонгож, тайлбарыг 500-1000 үгэнд багтаана/

	
	. . . . Монгол Улсын Үндсэн хуулиар иргэний эрх, эрх чөлөөг хүлээн зөвшөөрч, баталгаатай эдлэх боломжийг хангах, зөрчигдсөн нөхцөлд сэргээх, хамгаалах, нийгэмд шударга ёсыг тогтоон бэхжүүлэх баталгаа болсон Шүүх эрх мэдлийн бие даасан, хараат бус, тогтвортой байдлын эрх зүйн үндсийг бий болгож, хууль, шүүхийн өмнө бүгд ижил эрх тэгш байх боломжийг хуульчлан тогтоож өгсөн билээ.

Гэвч иргэд шүүх, шүүгч шударга бус байна гэж шүүмжилж, тэднийг хэрэг хянан шийдвэрлэх ажиллагааны журмыг зөрчих, хүний эрх, эрх чөлөөг хязгаарлах, халдах, хэн нэгнээс хараат байх, ёс зүй харилцааны талаар учир дутагдалтай байгаа тухай байнга шүүмжлэн олон жишээ баримтыг гарган тавьж шударга ёс, шударга шүүхийн тогтоолцоог шаардах болсон. 

Төр засгийн төвшинд ч энэ асуудалд анхаарч үе үеийн Засгийн газрын мөрийн хөтөлбөрт хүний эрх, эрх чөлөөг хангах, шүүхийн тогтолцоог боловсронгуй болгох, эрх зүйн шинэчлэл хийх талаар тодорхой зорилт, заалтууд тусгагдаж ирсэн. 

Миний бие шүүгч, прокурор, авлигатай тэмцэх газар, цагдаагийн алба хаагч буюу тусгай субъектийн үйлдсэн гэмт хэргийг мөрдөн шалгах хэлтсийн даргаар 5 жил гаруй хугацаанд ажиллахдаа анзаарсан зүйл бол хэн нэг албан тушаалтан, шүүгчийг огцруулан өөрчлөх, хувь хүнд арга хэмжээ авах нь иргэний зөрчигдсөн эрхийг сэргээх, шударга ёсыг хангахад чиглэгддэг ч энэ бүхнийг нийгмийн үзэгдлийнх нь хувьд бүрэн таслан зогсоохын тулд зайлшгүй эрх зүйн шинэчлэл, тогтолцооны өөрчлөлт шаардлагатай гэсэн итгэл үнэмшилтэй болсон.  

Монгол Улсын Их Хурлаас 2020 онд Үндсэн хуульд оруулсан нэмэлт өөрчлөлт, түүнд нийцүүлэн баталсан Шүүхийн тухай хууль /шинэчилсэн найруулга/-ийн агуулга, зорилго нь эцсийн дүндээ хүний эрхийг хангах, хамгаалах, нийгэмд шаардагдаж буй шударга ёсыг тогтоох, бие даасан хараат бус шүүхийн тогтолцоог бий болгоход чиглэсэн эрх зүйн шинэчлэлийн том алхам боллоо гэж талархан хүлээн авч байна.  

Шүүхийн тухай хууль /шинэчилсэн найруулга/-аар шүүх эрх мэдлийн байгууллагын тогтолцоог боловсронгуй болгох замаар хүний эрх, эрх чөлөөний баталгааг хангах, шүүгчийг сонгон шалгаруулах, томилох, чөлөөлөх, шүүхийн ерөнхий зөвлөл болон шүүхийн сахилгын хороотой холбоотой олон зохицуулалтыг хийж эрх орчинг дорвитой өөрчилж чадлаа. 

Энэ хуулийн өөрчлөлтийн нэг ололттой тал нь шүүгчийг томилох, чөлөөлөх, шүүгч нарын сахилга, ёс зүйн зөрчлийг шийдвэрлэж ирсэн практик хандлага, энэ чиглэлээр ажиллаж байсан Шүүхийн ерөнхий зөвлөл, Ёс зүйн хорооны үйл ажиллагааны үр нөлөө, хэрэгжилтэд бодитой үнэлэлт дүгнэлт өгч, асуудлыг бусдын нөлөөллөөр шударга бусаар шийдвэрлэдэг байдлыг таслан зогсоож, цаашид ахиц дэвшил гарах боломжийг бүрдүүлсэн гэж үзэж байна. 

Үүний тодорхой жишээ нь дээрх хуульд шүүгчийг сонгон шалгаруулах, томилох журам, шүүгчийн бүрэн эрх дуусгавар болох үндэслэл журам, хараат бус байдал, түүний баталгааг хангах, шүүгчид хориглох зүйл, хүлээлгэх хариуцлага, үүний дотор шүүгчийн мэргэжлийн хариуцлагын зөрчлийг тогтоож, оногдуулах сахилгын шийтгэлийн төрлүүдийг тодорхой хуульчлан тусгаж өгсөн явдал юм. 

Мөн шүүгчийг албан тушаалаас нь огцруулах, түдгэлзүүлэх болон сахилгын бусад шийтгэл оногдуулах чиг үүрэг бүхий Шүүхийн сахилгын хорооны бүрэн эрх, зохион байгуулалт, үйл ажиллагааны журам, бүрэлдэхүүнд тавих шаардлага, томилох журмыг тодорхой тусгаж бие даасан байдлаар ажиллах эрх зүйн орчныг бүрдүүлж өгсөн.

Ингэснээр урьд өмнө гардаг байсан шүүгчийн ёс зүйн зөрчлийг шийдвэрлэхэд тулгамддаг хүндрэл, харьяаллын давхардал үгүй болж, Шүүхийн сахилгын хороо Монгол Улсын Үндсэн хууль болон Шүүхийн тухай хууль /шинэчилсэн найруулга/-аар олгогдсон эрх хэмжээ, чиг үүргийн хүрээнд үйл ажиллагаагаа явуулах бүрэн боломжтой боллоо. 

Миний бие эрх зүйч, хуульчийн эзэмшсэн мэргэжил, мэдлэг боловсрол, мөрдөн шалгах ажиллагааны чиглэлээр гүйцэтгэх, удирдах албан тушаалд тасралтгүй 25 орчим жил ажиллаж мэргэшсэн байдал, шүүгч, прокурор, авлигатай тэмцэх газар, цагдаагийн алба хаагч буюу тусгай субъектийн үйлдсэн гэмт хэргийг мөрдөн шалгах чиглэлээр дагнан ажиллаж байсан ажлын дадлага туршлагадаа үндэслэн Үндсэн хуулийн өөрчлөлт, Шүүхийн тухай хуулийн хэрэгжилтийг хангахад гар бие оролцон Шүүхийн сахилгын хорооны шүүгч бус гишүүнээр ажиллахаар нэрээ дэвшүүлж байна.

Эрх зүйн тогтолцоог боловсронгуй болгож, хууль тогтоомжийг шинэчлэх нь дэвшил боловч тэдгээрийг нэг мөр ойлгон хэрэгжилтийг хангах, хэрэгжүүлэн ажиллах явцад үүссэн нөхцөл байдал, хүндрэл бэрхшээлийг соргогоор мэдэрч, өмнөх ажлын дадлага туршлагадаа тулгуурлан шийдвэрлэх арга замыг боловсруулан зохих түвшинд уламжлан, үйл ажиллагааны тасралтгүй байдлыг ханган үр дүнтэй, идэвхи санаачилгатай ажиллаж чадна гэдэгтээ бүрэн дүүрэн итгэлтэй байна.

Монгол Улсын Үндсэн хуулинд “.... хүний эрх, эрх чөлөө, шударга ёс, үндэснийхээ эв нэгдлийг эрхэмлэн дээдэлж … эх орондоо хүмүүнлэг, иргэний ардчилсан нийгэм цогцлуулан хөгжүүлэхийг эрхэм зорилго болгоно” гэж тунхагласан.
Энэхүү эрхэм зорилго нь энгийн нэг тунхаг биш иргэн бүрийн сэтгэлдээ тээж, алхам тутамдаа хэрэгжүүлбэл зохих амьдралын эрхэм зорилго гэж үздэг бөгөөд энэ нь энгийнээс эхэлнэ гэж боддог. Иймд иргэн миний хувьд сурсан мэдсэн, мэргэшиж дадсан бүхнээ шүүхийн шинэтгэл, шударга ёсны үйл хэрэгт зориулж чин шударгаар ажиллах явдал гэж ухамсарлан ойлгож байна. 

(Үгийн тоо 688)


ГУРАВ. МЭРГЭЖЛИЙН ҮЙЛ АЖИЛЛАГААНЫ ТАНИЛЦУУЛГА
	Д/д
	Шалгуур үзүүлэлт

	3.1
	Боловсрол 

Дээд боловсрол эзэмшсэн сургууль тус бүрийг сүүлд төгссөн сургуулиас нь эхлэн он дарааллаар жагсааж, холбогдох нотлох баримтыг хавсаргана. Сургууль тус бүрд суралцсан хугацаа, авсан зэрэг, огноог бичнэ.

	
	-2008-2010 онд Билиг дээд сургуулийн магистрантурт суралцаж Хуульзүйн магистрийн зэрэг хамгаалсан. 
-2006-2008 онд Оросын Холбооны Улсын Дотоод явдлын яамны Удирдлагын академийн 1 дүгээр факультетад суралцаж Төр захиргааны удирдлагын менежер мэргэшил эзэмшсэн.

-1993-1997 онд ЦЕГ-ын харьяа Цагдаагийн дээд сургуульд суралцаж эрхзүйч мэргэжлээр бакалавр зэрэгтэй төгссөн.
-1993 онд Баатар хот Москвагийн нэрэмжит Улсын тэргүүний 33 дугаар дунд сургуулийг дүүргэж бүрэн дунд боловсрол эзэмшсэн.
-2012 оноос Дотоод хэргийн их сургуулийн Цагдаагийн сургуульд Хууль зүйн докторантурт элсэн “Бага насны хүүхдийн хүчиндэх гэмт хэргийг мөрдөн шалгах ажиллагааны тулгамдсан асуудал, шийдвэрлэх арга зам” сэдвээр Хууль зүйн ухааны докторын зэрэг горилох судалгааны ажил хийж байна. 

 (Хавсралт 3)

	3.2
	Эрх зүйч мэргэжлээр ажилласан байдал

Хүсэлт гаргагч нь эрх зүйч мэргэжлээр ажилласан ажлыг хамгийн сүүлийнхээс нь эхлэн он дарааллаар тодорхойлон бичих бөгөөд ажил тус бүрийг эрхэлж байсныг нотлох баримтыг хавсаргана. Ажил тус бүрийг тодорхойлохдоо дараах мэдээллийг заавал бичнэ:

-албан тушаалын нэр, ажлын газрын хаяг, ажилласан хугацаа; 

-ажлын байрны тодорхойлолтын гол агуулга;

-удирдах албан тушаалтны нэр, холбоо барих мэдээлэл /утасны дугаар, цахим шуудангийн хаяг, ажлын газрын хаяг зэрэг/; 

-тухайн албан тушаал эрхэлж байхдаа хамтран ажиллаж байсан, өөрийн удирдлагад ажиллаж байсан, ажил хэргийн харилцаатай байсан таваас доошгүй хүний нэр /нэрс аль болох давхцахгүй байх/, холбоо барих мэдээлэл /утасны дугаар, цахим шуудангийн хаяг, ажлын газрын хаяг зэрэг/.
(Хавсралт 3)

	
	1. 2020 оны 8 дугаар сард бүтцийн өөрчлөлтөөр Экологийн цагдаагийн албаны Хүрээлэн буй орчны эсрэг гэмт хэрэг мөрдөн шалгах хэлтсийн даргаар томилогдон ажиллаж байна. 

	
	2. 2019 оны 4 дүгээр сараас 2020 оны 8 дугаар сар хүртэл Мөрдөн байцаах албаны Хүрээлэн буй орчны эсрэг гэмт хэрэг мөрдөн шалгах хэлтсийн даргаар томилогдон ажилласан.


	
	3. 2014 оны 02 дугаар сараас 2015 оны 5 дугаар сар хүртэл ЦЕГ-ын Гэмт хэрэгтэй тэмцэх газрын Мөрдөн шалгах ажиллагаанд дэмжлэг үзүүлэх мэргэжлийн газарт Тусгай субъектийн үйлдсэн гэмт хэрэг мөрдөн шалгах хэлтсийн даргаар ажилласан. 

2015 оны 5 дугаар сард бүтцийн өөрчлөлтөөр Мөрдөн байцаах газар байгуулагдахад Тусгай субъектийн үйлдсэн гэмт хэрэг мөрдөх хэлтсийн даргаар томилогдон ажилласан. 

2017 оны 3 дугаар сард бүтцийн өөрчлөлтөөр Мөрдөн байцаах алба байгуулагдаж Тусгай субъектийн үйлдсэн гэмт хэрэг мөрдөн шалгах хэлтсийн даргаар томилогдон 2019 оны 4 дүгээр сар хүртэл ажилласан.

	
	4. 2013 оны 12 дугаар сараас 2014 оны 01 дүгээр сар хүртэл Улсын ерөнхий прокурорын дэргэдэх Мөрдөн байцаах албаны даргаар томилогдсон. 

	
	5. 2011 оны 5 дугаар сараас 2013 оны 12 дугаар сар хүртэл Улсын мөрдөн байцаах газрын Онц хүнд гэмт хэрэг мөрдөх хэлтэст ахлах мөрдөн байцаагч, чиглэлийн ахлах мөрдөн байцаагчаар ажилласан. 

	
	6. 2011 оны 01 дүгээр сараас 5 дугаар сар хүртэл Чингэлтэй дүүргийн Засаг даргын дэргэдэх Цагдаагийн хэлтэст Мөрдөн байцаах 1 дүгээр тасгийн даргаар шилжин томилогдсон.

	
	7. 2009 оны 2 дугаар сараас 2011 оны 01 дүгээр сар хүртэл Хан-Уул дүүргийн Засаг даргын дэргэдэх Цагдаагийн хэлтэст Мөрдөн байцаах тасгийн даргаар дэвшин томилогдсон. 

	
	8. 2008 оны 7 дугаар сараас 2009 оны 02 дугаар сар хүртэл Улсын мөрдөн байцаах газрын Онц хүнд, зохион байгуулалттай гэмт хэрэг мөрдөх хэлтэст чиглэлийн ахлах мөрдөн байцаагчаар ажиллаж байсан.

	
	9. 2006 оны 9 дүгээр сараас 2008 оны 7 дугаар сар хүртэл ОХУ-ын ДЯЯ-ны 


	
	10. 2004 оны 9 дүгээр сараас 2006 оны 9 дүгээр сар хүртэл Дорнод аймгийн Засаг даргын дэргэдэх Цагдаагийн газарт Мөрдөн байцаах тасгийн даргаар дэвшин томилогдсон. 



	
	11. 2000 оны 11 дүгээр сараас 2002 оны 9 дүгээр сар хүртэл Улсын мөрдөн байцаах газрын Чингэлтэй дүүрэг дэх Мөрдөн байцаах тасагт мөрдөн байцаагчаар, 

2002 онд бүтцийн өөрчлөлтөөр Мөрдөн байцаах тасгууд Дүүргийн цагдаагийн хэлтэст шилжсэн тул 2002 оны 9 дүгээр сараас 2003 оны 7 дугаар сар хүртэл Чингэлтэй дүүргийн Засаг даргын дэргэдэх Цагдаагийн хэлтэст мөрдөн байцаагч, 

2003 оны 7 дугаар сараас 2004 оны 9 дүгээр сар хүртэл мөн хэлтэст ахлах мөрдөн байцаагчаар дэвшин томилогдсон. 
 

	
	12. 1997 оны 1 дүгээр сараас 1999 оны 4 дүгээр сар хүртэл Баянзүрх дүүргийн Засаг даргын дэргэдэх Цагдаагийн хэлтэст 10 дугаар хорооны хэсгийн байцаагчаар ажилласан. 1999 оны 4 дүгээр сараас 2000 оны 11 дүгээр сар хүртэл мөн хэлтсийн 16 дугаар хороолол дахь Y хэсгийн ахлах байцаагчаар дэвшин ажилласан. 



	3.3
	Эрх зүйчээс бусад мэргэжлээр эрхэлсэн ажил 

Их, дээд сургууль төгссөнөөс хойш эрх зүйчээс бусад мэргэжлээр эрхэлсэн ажлыг тодорхойлон бичнэ. Ингэхдээ ажилласан байгууллагыг хамгийн сүүлийнхээс нь эхлэн он дарааллаар жагсаах бөгөөд ажил олгогч /эсхүл, удирдах албан тушаалтан/-ийн нэр, хаяг, утасны дугаар, цахим шуудангийн хаяг, цахим хуудас болон ажлын байрны нэрийг бичнэ.

	
	. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .Эрхзүйчээс өөр мэргэжлээр ажиллаагүй . . . . . . . . . . . . . . 

	3.4
	Хууль зүйн өндөр мэргэшил

Хүсэлт гаргагчийг хууль зүйн өндөр мэргэшилтэй /хууль зүйн өндөр мэдлэг, чадвар, туршлагатай, мэргэжлийн өндөр ёс зүйтэй/ гэдгийг нотлон харуулах хамгийн чухал 10 мэргэжлийн үйл ажиллагааг хамгийн сүүлийнхээс нь эхлэн он дарааллаар бичиж, тодорхойлох бөгөөд үйл ажиллагаа тус бүрийг явуулсныг нотлох баримтыг хавсаргана. Ийм үйл ажиллагаа тус бүрийн талаар дараах мэдээллийг заавал бичнэ.

-үйл ажиллагааны нэр, эрхэлсэн газар, хугацаа; 

-үйл ажиллагааны гол агуулга; 

-үйл ажиллагааны үр дүн, түүний жишээ; 

-үйл ажиллагааг удирдсан албан тушаалтны нэр /нэрс аль болох давхцахгүй байх/, холбоо барих мэдээлэл /утасны дугаар, цахим шуудангийн хаяг, ажлын газрын хаяг зэрэг/; 

-тухайн үйл ажиллагааны хүрээнд хамтран ажиллаж байсан, өөрийн удирдлагад ажиллаж байсан, ажил хэргийн харилцаатай байсан гурваас доошгүй хүний нэр, холбоо барих мэдээлэл /утасны дугаар, цахим шуудангийн хаяг, ажлын газрын хаяг зэрэг/;

-хэвлэгдсэн бол эх сурвалжийн ишлэл, түүний хуулбар.

(Хавсралт 2; 3; 4; 5)

	
	Эрхзүйч хуульч мэргэжлийн хүрээнд төрөл мэргэжлийн албадад ажиллаж өндөр мэргэшил эзэмшсэн байдал:

1.Хүрээлэн буй орчны эсрэг гэмт хэргийг мөрдөн шалгах чиглэлээр дагнан ажиллаж мэргэшсэн байдал: 

-2019.04.19-ний өдрөөс өнөөг хүртэл ЦЕГ-ын Мөрдөн байцаах алба, Экологийн цагдаагийн албанд тус тус Хүрээлэн буй орчны эсрэг гэмт хэрэг мөрдөн шалгах хэлтсийн даргаар ажиллаж байна. Ажиллах хугацаанд хүрээлэн байгаа орчны эсрэг гэмт хэрэг, түүний дотор Байгаль орчныг бохирдуулах, Хууль бусаар ашигт малтмал хайх, ашиглах, олборлох, Химийн хорт аюултай бодисыг хууль бус эргэлтэд оруулах, Хууль бусаар ан агнах, мод, байгалийн ургамал бэлтгэх, Ой хээрийн түймэр тавих, Байгалийн тэнцэл алдагдуулах зэрэг тодорхой төрлийн гэмт хэргүүдийг мөрдөн шалгах ажиллагааны онцлог, нотлох баримт бүрдүүлэх тактик, экологи-эдийн засгийн үнэлгээ, хор уршгийг тооцох, арилгахад анхаарах асуудлууд, урьдчилан сэргийлэх ажиллагааны талаар аргачлал заавар боловсруулж, өдөр тутмын үйл ажиллагаанд нэвтрүүлсэн.

-Шинэ тутам зохион байгуулагдсан Экологийн цагдаагийн албыг бэхжүүлэх, түүний дотор Хүрээлэн байгаа орчны эсрэг гэмт хэрэгтэй тэмцэх чиглэлээр ажиллаж байгаа төв, орон нутгийн цагдаагийн алба хаагчдыг сурган дадлагажуулах, өдөр тутмын удирдлагаар хангах чиглэлээр арга барил нэвтрүүлсэн.

2.Шүүгч, прокурор, Авлигатай тэмцэх газар, цагдаагийн алба хаагч буюу тусгай субъектийн үйлдсэн гэмт хэргийг мөрдөн шалгах чиглэлээр дагнан ажиллаж мэргэшсэн байдал:
-2013.12.18-ны өдрөөс Улсын ерөнхий прокурорын дэргэдэх Мөрдөн байцаах албаны даргаар, 
-2014.02.14-ний өдрөөс ЦЕГ-ын Гэмт хэрэгтэй тэмцэх газар, Мөрдөн байцаах газар, Мөрдөн байцаах албаны харьяанд байсан Тусгай субъектийн үйлдсэн гэмт хэрэг мөрдөн шалгах хэлтсийн даргаар нийт 5 жил гаруй хугацаанд ажилласан. 
Ажиллах хугацаанд захиргаа, эрүү, иргэний хэргийн шүүгч, прокурор, мөрдөн байцаагч, мөрдөгч нараас холбогдсон хувийн ашиг сонирхол, бусдын нөлөөнд автан хэрэг хянан шийдвэрлэх ажиллагааны журам зөрчих, авлига, албан тушаалын болон нийтийн албаны ашиг сонирхлын эсрэг гэмт хэрэг нэг бүрийн шалтгаан нөхцлийг судалж тогтоох, арилгуулах чиглэлээр мэдэгдэл, даалгавар бичүүлж, тусгай субъектүүдээс мэдүүлэг авах үеийн тактик, сэтгэлзүйн хандлага байдал, нотлох баримт цуглуулах, бэхжүүлэх онцлогийг судлан мөрдөн шалгах ажиллагааг мэргэжлийн удирдлага, зохион байгуулалтаар хангаж ажиллахдаа аргачлал, заавар, зөвлөмж, даалгавар өгч ажиллаж хэвшсэн.

Мөн эрүү шүүлт тулгах, хууль бусаар нотлох баримт цуглуулах, хэрэг хянан шийдвэрлэх ажиллагааны явцад хүний эрх, эрх чөлөөнд халдах, үндэслэлгүйгээр хязгаарлах, хүний амь нас, эрүүл мэндэд хохирол учруулах явдлаас урьдчилан сэргийлэх үүднээс баривчлах, албадан эрүүлжүүлэх, цагдаагийн байгууллагад хүргэх үед дагаж мөрдөх дүрэм журмыг боловсронгуй болгох, алба хаагчдаар судлуулах, нэгдсэн журмаар сургалт зохион байгуулах, цагдан хорих, баривчлах байрны хяналт, орчин нөхцлийг сайжруулах чиглэлээр прокурор, шүүх, ЦЕГ, Авлигатай тэмцэх газар, ШШГЕГ-тай хамтран ажиллаж даалгавар, зөвлөмж хүргүүлж хуулийн хүрээнд хамтран ажиллаж байсны үр дүнд энэ төрлийн гэмт хэрэг, зөрчлийн тоо буурсан ажлын сайн үр дүн гарч байсан. Энэ үед зөвхөн албаны дарга миний бие нэг жилийн хугацаанд төв, орон нутгийн цагдаагийн байгууллагын 1000 орчим алба хаагчдыг хамруулсан 17 удаагийн сургалт зохион байгуулж байсан.
3.Онц хүнд, зохион байгуулалттай гэмт хэрэг мөрдөн шалгах чиглэлээр дагнан ажиллаж мэргэшсэн байдал:
-2008.07.25-ны өдрөөс 2009.02.05-ны өдөр хүртэл 7 сар, 2011.05.19-ний өдрөөс 2013.12.18-ны өдөр хүртэл Улсын мөрдөн байцаах газрын Онц хүнд, зохион байгуулалттай гэмт хэрэг мөрдөх хэлтэст ахлах мөрдөн байцаагч, чиглэлийн ахлах мөрдөн байцаагчаар нийт 3 жил ажилласан. 
Ажиллах хугацаанд Бусдыг хүндрүүлэх нөхцөл байдалтайгаар санаатай алах, Бага насны хүүхдийг хүчиндэх, Бусдын эд хөрөнгийг хүндрүүлэх нөхцөл байдалтай дээрэмдэх, Хүн худалдаалах, бүлэг зохион байгуулалттай үйлдэгдсэн хүнд, онц хүнд гэмт хэрэг, Гадаад улсын иргэдээс болон гадаад улсын нутаг дэвсгэрт үйлдэгдсэн онц хүнд, хүнд гэмт хэргүүдийг илрүүлэх, мөрдөн шалгах ажиллагаа явуулах, хэргийн газрын үзлэг хийх, цогцост шинжилгээ хийх, бусад мөрдөн шалгах ажиллагааны онцлог, анхны мэдүүлэг авах, нотлох баримт цуглуулах, бүрдүүлэх, шинжилгээнд хүргүүлэх арга тактик, сэжигтэн, яллагдагчийг эрэн сурвалжлах, баривчлах, таслан сэргийлэх арга хэмжээ авах, эзэн холбогдогч нь тогтоогдоогүй онц хүнд хэргүүдийг илрүүлэхэд онцгойлон анхаарч, дагнан мэргэшиж ажилласан.

Ингэж ажиллахдаа онц хүнд гэмт хэргийг илрүүлэх чиглэлээр төв, орон нутагт 20 орчим удаа, гадаад улсад 3 удаа томилолтоор ажиллаж, хүнийг санаатай алах 16, дээрмийн 21, хүчиндэх 9 гэмт хэргийг  бие даан илрүүлж, 30 орчим удаа ажлын хэсэгт орж ажиллан, өөрийн арга туршлага, ажлын онцлогт тулгуурлан тодорхой төрлийн гэмт хэргүүдийг илрүүлэх, мөрдөн шалгах чиглэлээр шинэ залуу алба хаагчдад аргачлал, заавар, зөвлөмж өгч сурган дадлагажуулж ажиллаж ирсэн.
Хүн худалдаалах гэмт хэргийг мөрдөн шалгах чиглэлээр БНХАУ, Хонконгийн цагдаагийн байгууллагатай хамтран ажиллаж гэрч, хохирогчийг хамгаалах, нотлох баримт цуглуулах ажлыг эрх зүйн туслалцаа харилцан үзүүлэх гэрээний хүрээнд хуульд нийцүүлэн явуулж байсан. 

4.Мөрдөн шалгах ажиллагааг удирдлага, зохион байгуулалтаар хангах  чиглэлээр дагнан ажиллаж мэргэшсэн байдал:
-Эрүүгийн хэрэг хянан шийдвэрлэх тухай хуулийн 6.3 дугаар зүйлд Мөрдөн шалгах ажиллагаа явуулах албаны даргын эрх хэмжээг тусгайлан заасан, хэрэг хянан шийдвэрлэх ажиллагааны бие даасан оролцогч бөгөөд  цагдаагийн болон тусгай чиг үүрэг бүхий байгууллагуудын дарга, удирдах албан тушаалтнаас ялгарах онцлогтой, хариуцлагатай төрөл мэргэжлийн албан тушаал юм. 
Миний бие цагдаагийн байгууллагад 28 дахь жилдээ ажиллаж байгаа ба 2004.09.24-ний өдөр Дорнод аймгийн Засаг даргын дэргэдэх Цагдаагийн газрын Мөрдөн байцаах тасгийн даргаар томилогдсоноос хойш Хан-Уул, Чингэлтэй дүүргийн Цагдаагийн хэлтсийн Мөрдөн байцаах тасгийн дарга, УЕП-ын дэргэдэх МБА-ны дарга, Мөрдөн байцаах газрын Тусгай субъектийн үйлдсэн гэмт хэрэг мөрдөн шалгах хэлтсийн дарга, Мөрдөн байцаах, Экологийн цагдаагийн албан Хүрээлэн буй орчны эсрэг гэмт хэрэг мөрдөн шалгах хэлтсийн дарга зэрэг албан тушаалд өнөөг хүртэл 12 дахь жилдээ ажиллаж, мөрдөн шалгах ажиллагааг зохион байгуулалтын болон мэргэжлийн удирдлагаар хангах хариуцлагатай ажилд дагнан мэргэшиж, ажиллаж байна.  
5. Нийтийн хэв журам хамгаалах, олон нийтийн аюулгүй байдлыг хангах албаны чиглэлээр ажиллаж мэргэшсэн байдал:

Цагдаагийн байгууллага гэмт хэрэгтэй тэмцэх, нийтийн хэв журам хамгаалах, олон нийтийн аюулгүй байдлыг хангах үндсэн чиг үүргийн хүрээнд 10 гаруй төрөл мэргэжлийн албатай.
Миний бие 1997 онд Цагдаагийн дээд сургууль төгсөн иргэд олон нийттэй өдөр тутам нүүр тулж харилцдаг, өргөн хүрээнд үйл ажиллагаа явуулдаг цагдаагийн байгууллагын нэн хариуцлагатай алба болох хэв журмын албанд Баянзүрх дүүргийн 10 дугаар хороо хариуцсан хэсгийн байцаагчаар томилогдон ажиллаж ажлын гараагаа эхлүүлсэн. 

Энэ хугацаанд тухайн хариуцсан нутаг дэвсгэрт хэв журам сахиулах, гэмт хэрэг, зөрчлөөс урьдчилан сэргийлэх, хууль тогтоомж, нутгийн захиргааны байгууллагаас гаргасан захирамж, тогтоол шийдвэрийн биелэлтийг ханган ажиллах, объектын судалгаа хийх, хорихоос өөр төрлийн ял шийтгэлтэй этгээдүүдэд захиргааны хяналт тавих гэх мэт олон талт, өргөн хүрээтэй үйл ажиллагаа явуулж байсан.

Хэсгийн байцаагчийн Цагдаагийн байгууллагын бусад төрөл мэргэжлийн алба хаагчдаас ялгагдах ажил үүргийн онцлог нь тухайн хариуцсан нутаг дэвсгэрийн хэмжээнд гэмт хэрэгтэй тэмцэх, илрүүлэх, таслан зогсоох, урьдчилан сэргийлэх чиг үүргийг бие даан бүрэн хариуцаж ажилладаг, захиргааны хэм хэмжээ тогтоосон актуудын биелэлтийг хангаж гэр бүлийн хүчирхийлэл, архидан согтуурах, биеэ үнэлэх явдалтай тэмцэх, нийтийг хамарсан жагсаал цуглааны хамгаалалт, хорио цээрийн дэглэм сахиулах гэх мэт олон чиглэлээр 24 цагийн хугацаанд тасралтгүй ажилладаг, төрөл бүрийн мэдлэг, ажлын дадлага туршлага олж авдаг нэн чухал ажил юм.
Энэ албанд ажиллаж мэргэшиж дадлагажсан байдал, ажлын үр дүн, идэвхи зүтгэлийг үнэлж 1999 оны 03 дугаар сарын 05-ны өдрийн ЦЕГ-ын даргын шийдвэрээр хэсгийн ахлах байцаагчаар дэвшин томилогдож ажиллаж байсан.

6.Удирдах ажлаар дагнан мэргэшсэн байдал:

Төрийн албан тушаал нь удирдах, гүйцэтгэх, туслах гэсэн төрөлтэй байхаар хуульд заасан бөгөөд миний бие төрийн албанд 30 орчим жил ажиллаж байгаагаас цагдаагийн байгууллагад ахлах офицер цолтойгоор ахлах байцаагч, тасаг, хэлтэс, албаны дарга буюу удирдах албан тушаалд 20 шахам жил ажиллаж байна.

Ийнхүү ажиллахдаа тал бүрийн өргөн мэдлэг, ажлын дадлага туршлага, өндөр мэргэшил, ёс зүйн манлайлал, удирдан зохион байгуулах авьяас чадвар  эзэмшиж, өөрийгөө хэгжүүлэх чиглэлээр биеэ дайчлан ажиллаж ирсэн.
Ажиллах хугацаанд удирдлагын мэдлэг боловсролоо дээшлүүлж 2006-2008 онд Оросын Холбооны Улсын Дотоод явдлын яамны Удирдлагын академид суралцаж “Эрүүгийн хэргийг шалгах ажиллагаанд албаны болон процессын хяналтыг хэрэгжүүлэхэд мөрдөн байцаах албаны даргын үүрэг” сэдвээр дипломын ажил бичиж амжилттай хамгаалсан.

Цагдаагийн байгууллагын удирдах ажилтны сургалтанд тогтмол хамрагдаж жилд дунджаар 2 багц цагийн сургалтанд сууж, удирдах ажлын чиглэлээр мэдлэг боловсролоо дээшлүүлж ирсэн.

Мөн 2020 онд Удирдлагын академийн Төрийн албаны сургуульд Бодлого боловсруулах, Эдийн засгийн шинжилгээ, төрийн санхүү, төсвийн удирдлага, хэрэглээний статистик, өгөгдлийн шинжилгээ зэрэг сэдвүүдийг сонгон төрийн захиргааны Ахлах түшмэлийн мэргэшүүлэх багц сургалтанд хамрагдан суралцаж амжилттай төгсөж удирдах ажлын арга барил, мэдлэг чадвараа дээшлүүлэн мэргэшиж байна.
7.Сургагч багшаар мэргэшиж мэдлэгээ дээшлүүлэн ажилласан байдал:
Миний бие эзэмшсэн мэргэжил, төрийн албанд олон жил ажиллаж олж авсан ажлын туршлага, мэдлэгээ хуваалцах, шинэ залуу алба хаагчдыг  сургаж дадлагжуулах зорилгоор 2012 оноос хойш өөрийн үндсэн ажил үүргийн зэрэгцээ сургагч багшаар ажиллаж байна.
Үндсэн эзэмшсэн мэргэжил, мэдлэгээс гадна сургагч багшийн хувьд өөрийгөө хөгжүүлж ХЭҮК, ЦЕГ-ын хамтран зохион байгуулсан Хүний эрхийн сургагч багшийн, ЦЕГ-ын Сургалтын нэгдсэн төвөөс зохион байгуулсан Биеийн хүч, галт зэвсэг, тусгай хэрэгсэл хэрэглэх журмын, Цагдаагийн алба хаагчийн ёс зүйн, Мөрдөн байцаах албанаас зохион байгуулсан тодорхой төрлийн гэмт хэргийг мөрдөн шалгах ажиллагааны арга зүйн, Хүйсийн тэгш эрхийн төвөөс зохион байгуулсан “Хүн худалдаалах гэмт хэрэгтэй тэмцэх, гэрч хохирогчийн аюулгүй байдлыг хамгаалах” “Гэр бүлийн хүчирхийлэлтэй тэмцэхэд цагдаагийн ажилтан, өрхийн эмч, нийгмийн ажилтныг багаар ажиллуулан дадлагажуулах” сургагч багш бэлтгэх сургалтуудад хамрагдан багшийн заах арга, багшлах чадварыг эзэмшсэн. 

Мөн Эрүүгийн цагдаагийн газрын “Гүйцэтгэх ажлын мэдлэг олгох”, 2014 онд Малайз Улсын Цагдаагийн Их сургуульд, 2015 онд Тайваны Цагдаагийн Их Сургуульд, 2019 онд БНХАУ-ын Эрүүгийн мөрдөн байцаах их сургууль, Худалдааны яамнаас зохион байгуулсан сургалтуудад тус тус хамрагдаж мэдлэгээ дээшлүүлсэн.

8. Эрдэм шинжилгээ судалгааны ажлын чиглэлээр мэргэшсэн байдал:

Үндсэн ажил үүргийн зэрэгцээ өөрийн мэдлэг боловсролоо ахиулах, ажлын явцад олж авсан мэдлэг, туршлага, мэдээлэлд үндэслэн судалгаа, эрдэм шинжилгээний ажил хийж байна. Үүнд:

Онц хүнд зохион байгуулалттай гэмт хэрэг мөрдөх чиглэлээр ажилласан ажлын дадлага, практик үйл ажиллагаанд суурилан Хууль зүйн ухааны доктор, профессор, цагдаагийн хурандаа Бө.Бат-Эрдэнийн удирдлага дор “Зохион байгуулалттай гэмт явдлын эрүүгийн эрх зүй, криминологийн асуудал” сэдвээр судалгааны ажил хийж 2010 онд хууль зүйн магистрийн зэрэг хамгаалсан.
Өнөөдөр хүчин төгөлдөр мөрдөгдөж байгаа Эрүүгийн хуульд заасан болон судлаач эрдэмтэд, хуульчдын анхаарлыг татсан, маргаан дагуулсан асуудал болох бага насны хүүхдийг хүчиндэх гэмт хэргийн талаар судалгаа хийж улмаар Дотоод хэргийн их сургуулийн Цагдаагийн сургуульд Хууль зүйн докторын хөтөлбөрт суралцан, “Бага насны хүүхдийн хүчиндэх гэмт хэргийг мөрдөн шалгах ажиллагааны тулгамдсан асуудал, шийдвэрлэх арга зам” сэдвээр Хууль зүйн ухааны докторын зэрэг горилох судалгааны ажил хийж байна. 

Мөн “Байгаль хамгаалах журмын эсрэг гэмт хэрэг мөрдөн шалгах ажиллагааны аргачлал” товхимолыг 2019 онд, “Хууль бус ан, хүрээлэн буй орчны эсрэг гэмт хэрэг, зөрчил мөрдөн шалгах хянан шийдвэрлэхэд анхаарах асуудал” сэдвээр хамтын судалгааны бүтээл, эмхтгэлийг 2020 онд тус тус хэвлүүлж, “Нотлох баримт хуурамчаар бүрдүүлэх гэмт хэргийн ойлголт”, “Эрүү шүүлт тулгах гэмт хэргийн ойлголт”, “Цэргийн албаны эсрэг гэмт хэргийн ойлголт, хор уршиг, түүнээс урьдчилан сэргийлэх асуудал” зэрэг сэдвүүдээр сургалтын гарын авлага, эрдэм шинжилгээний өгүүллэгүүд туурвин олон улсын болон дотоодын эрдэм шинжилгээний  хуралд илтгэл тавин хэлэлцүүлж, “Мөрдөгч” сэтгүүлд судалгааны өгүүллэг бэлтгэн хэвлүүлж байсан. 

9. Хууль тогтоомжийн төсөл, дүрэм журам, эрх зүйн баримт бичиг боловсруулах чиглэлээр ажиллаж мэргэшсэн байдал:

Нийт 3 төрлийн хуулийн төсөл боловсруулах ажлын хэсэгт орж ажилласан. Үүнд Эрүүгийн хууль, Эрүүгийн хэрэг хянан шийдвэрлэх тухай хуульд нэмэлт өөрчлөлт оруулах төсөл боловсруулах Дэд ажлын хэсэгт Цагдаагийн байгууллагыг төлөөлөн ажиллаж, 2015.12.03-нд УИХ-аар дээрх хуулиудад нэмэлт өөрчлөлт оруулах төсөл хэлэлцэн батлагдсан.

Мөн Шүүхийн шинжилгээний тухай хуульд нэмэлт оруулах хуулийн төслийг боловсруулах ажлын хэсэг байгуулах тухай Хуульзүй дотоод хэргийн сайдын 2017 оны А/285 дугаар тушаалын дагуу дээрх ажлын хэсэгт орж ажиллаж байна.

ЦЕГ-ын дарга болон Мөрдөн байцаах алба, Экологийн цагдаагийн албаны даргын тушаалаар байгуулагдсан “Хэрэг бүртгэлт, мөрдөн байцаалтын хэрэгт хяналт тавих журам”, “Монгол Улсад бүртгэгдсэн гэмт хэргийн мэдээллийн сан бүрдүүлэх журам”, “Ноцтой гэмт хэргийн талаар мэдээлэх журам”, “Мөрдөн байцаах албаны дотоод журам”, “Экологийн цагдаагийн албаны дотоод журам”, “Мөрдөн байцаах албаны бүтэц, зохион байгуулалтыг шинэчлэх төсөл боловсруулах” зэрэг эрх зүйн баримт бичгүүдийг боловсруулах ажлын хэсэгт орж ажиллаж дээрх журмуудын төслийг боловсруулж эрх бүхий албан тушаалтнаар батлуулан өнөөдөр хүчин төгөлдөр мөрдөгдөж байна.

10. Мэргэжлийн үйл ажиллагаандаа ёс зүй хэм хэмжээг чанд баримталж ажиллаж хэвшсэн талаар:
Миний бие цагдаагийн сонсогчоос хурандаа хүртэлх бүх цолоор шагнагдаж, мөрдөн байцаагчаас хэлтэс, албаны дарга хүртэл дэвшин томилогдож ажиллахдаа өргөсөн тангарагтаа үнэнчээр зүтгэж, цагдаагийн алба хаагчийн баримталбал зохих ёс зүйн хэм хэмжээг чанд сахиж, ёс зүйн зөрчлөөс урьдчилан сэргийлж, сахилга ёсзүйн ямар ч зөрчил гаргалгүй төрийн алба хаагчийн нэр төрийг хамгаалан ажиллаж ирлээ.
Мөрдөн байцаагч, цагдаагийн удирдах ажилтны хувьд хуулиар хүлээсэн үүргээ хэлбэрэлтгүй биелүүлж, үйл ажиллагааны шуурхай тасралтгүй байх, хууль дээдлэх, шударга ёс тэгш байдлыг хангах, хүний эрх, эрх чөлөөг хүндэтгэн, албан тушаалын байдлаа урвуулах, ялгаварлан гадуурхах, бусадтай хүндэтгэлгүй харьцах явдлыг ямагт цээрлэн сахиж ирсэн.

Хувь хүнийхээ хувьд байнга өөрийгөө хөгжүүлэн мэдлэг, мэргэжлийн ур чадвараа дээшлүүлэн, аливаа хорт зуршлаас татгалзаж, олон төрлийн спортоор, түүний дотор дугуйн спортоор сонирхогчоос дээгүүр түвшинд хичээллэж цөөнгүй амжилт гаргаж, МҮОХ-ны “Алтан очир” одон, “Зэвсэгт хүчний биеийн тамирын алдар” медалиар шагнагдсан.

Цагдаагийн алба хаагчийн хувьд албаны хэвийн үйл ажиллагаа, захирах захирагдах ёс, албаны эрх ашгийг эрхэмлэж, үлгэр жишээ, ёс зүйтэй чиг хандлагыг хамт олондоо төлөвшүүлэхэд анхаарч ажиллан жил бүр дүгнэдэг үр дүнгийн гэрээ “Дүүрэн хангалттай” үнэлэгдэж, сахилга ёс зүй, ажлын үр дүнг үнэлж Төрийн дээд шагнал болох Цэргийн гавьяаны одон, Цэргийн хүндэт медаль, Ардын хувьсгалын 90 жилийн ойн медалиар тус тус шагнагдаж байсан.

	3.5
	Мэргэжлийн холбоо, байгууллагын гишүүнчлэлийн талаар

Монголын Хуульчдын холбоо, Монголын Өмгөөлөгчдийн холбоо, хууль зүйн эсхүл хүний эрхийн чиглэлээр ажилладаг бусад холбоо, байгууллагад гишүүн бол хамгийн сүүлийнхээс нь эхлэн он дарааллаар нэрлэн бичиж, гишүүнчлэл тус бүрийг нотлох баримтыг хавсаргана.

-Мэргэжлийн холбоо, байгууллагын гишүүн болсон огноог бичнэ. Уг байгууллагын гишүүнчлэлийг түдгэлзүүлж, хүчингүй болгож, дуусгавар болгож байсан бол энэ талаар бичиж, шалтгааныг нь тайлбарлана. 

-Мэргэжлийн холбоо, байгууллагад эрхэлж байсан албан тушаал, гүйцэтгэсэн чиг үүргийн нэр, огноог хамгийн сүүлийнхээс нь эхлэн он дарааллаар бичнэ.

	
	. . . 2014 оны 07 дугаар сарын 07-ны өдөр Монголын хуульчдын холбооноос Хуульчийн мэргэжлийн үйл ажиллагаа эрхлэх 2642 дугаартай зөвшөөрөл авсан. 

. . . 2016 оны 03 дугаар сарын 24-ний өдөр Монголын Хуульчдын холбооны Ерөнхийлөгч Б.Гүнбилэгийн 24 дүгээр тушаалаар шүүгч, прокуророос бусад төрийн байгууллагад ажил, албан тушаал эрхэлж байгаа үндэслэлээр түдгэлзүүлсэн.                                                                                    (Хавсралт 3)

	3.6
	Байгаа бол хэвлүүлсэн бүтээл болон олон нийтэд өгсөн мэдээлэл

-Өөрийн боловсруулсан, хянасан ном, өгүүлэл, тайлан, шийдвэр, зөвлөмж зэрэг аливаа хэлбэрээр хэвлүүлсэн материал байгаа бол гарчиг, хэвлэсэн газар, огноог бичнэ. 

-Өөрийн харьяалагддаг байгууллагын нэрийн өмнөөс бэлдсэн, эсхүл бэлдэхэд оролцсон аливаа хууль тогтоомж, дүрэм, журам, шийдвэр, тайлан, зөвлөмж болон бусад материал байгаа бол түүнийг хэвлэсэн байгууллагын нэр, хаяг, огноо, гол агуулгыг бичнэ. 

-сүүлийн таван жилийн хугацаанд хэлэлцүүлсэн лекц, илтгэл, нээлтийн үг зэрэг илтгэл, ярианы товч утга, огноо, газар, танилцах арга замыг бичнэ. Тухайн илтгэл, ярианы хуулбарыг хийх боломжгүй бол түүнийг зохион байгуулсан байгууллагын нэр, хаяг, илтгэл, ярианы огноо, товч утгыг бичнэ.  

-сүүлийн таван жилийн хугацаанд хэвлэл, мэдээллийн хэрэгсэлд өгсөн ярилцлага, нийтлэлийг хамгийн сүүлийнхээс нь эхлэн жагсааж бичнэ. Ярилцлага, нийтлэлүүдийн огноог зааж, боломжтой бол ярилцлагын тэмдэглэл, дүрс бичлэг, нийтлэлийг хуулбарлан өгнө. 

Жич: Дээр дурдсан материал тус бүрээс нэгийг хавсаргах бөгөөд боломжтой бол цахимаар үзэх линкийг тусгана.                                              (Хавсралт 4; 5)

	
	Ном

1. Мөрдөн байцаах албанаас эрхлэн гаргадаг “Мөрдөгч” сэтгүүлийн 17 дахь дугаарт “Эрүү шүүлт тулгах гэмт хэргийн ойлголт” сэдвээр нийтлэл бичиж хэвлүүлсэн. 2018 он
2. Хуульзүй, дотоод хэргийн яам, Монгол Улсад гэмт хэргээс урьдчилан сэргийлэх ажлыг зохицуулах зөвлөл, Цагдаагийн ерөнхий газраас хамтран эмхтгэсэн “Хүрээлэн байгаа орчны эсрэг гэмт хэргийг мөрдөн шалгах аргачлал”. Хамтран эмхтгэсэн. 2019 он.
3. Дотоод хэргийн их сургууль, Монгол Улсын ерөнхий прокурорын газар, Дэлхийн байгаль хамгаалах сан (WWF)-гийн Монгол дахь хөтөлбөрийн газраас хамтран хэвлүүлсэн “Хүрээлэн буй орчны эсрэг гэмт хэрэг, зөрчлийг шалгах, хянан шийдвэрлэх” хууль сахиулах алба хаагчдад зориулсан цувралын “Хууль бусаар ан агнах гэмт хэрэг, зөрчлийг мөрдөн шалгах, хянан шийдвэрлэхэд анхаарах асуудлууд” сэдэвт сургалтын гарын авлагыг хянаж редакторласан. 2020 он.
Хууль тогтоомж, дүрэм журам, шийдвэр, тайлан, зөвлөмж
1. 2015.12.03-нд УИХ-аар хэлэлцэн баталсан Эрүүгийн хууль, Эрүүгийн хэрэг хянан шийдвэрлэх тухай хуулийн төсөл боловсруулах Дэд ажлын хэсэгт Цагдаагийн байгууллагыг төлөөлөн орж ажилласан.
2. Хуульзүйн дотоод хэргийн сайдын 2017.12.01-ний өдрийн А/285 дугаар тушаалаар байгуулагдсан Шүүхийн шинжилгээний тухай хуульд нэмэлт оруулах хуулийн төслийг боловсруулах ажлын хэсэгт орж ажиллаж байна.
3. 2018.05.04-нд ЦЕГ-ын даргын А/116 тушаалаар батлагдсан Цагдаагийн байгууллагын үйл ажиллагааны журам код-328 /Хэрэг бүртгэлт, мөрдөн байцаалтын хэрэгт хяналт тавих тухай/-ыг боловсруулах ажлын хэсэгт орж ажилласан. 
4. 2018.12.24-нд ЦЕГ-ын даргын А/301 тушаалаар батлагдсан Цагдаагийн байгууллагын үйл ажиллагааны журам код-701 /Монгол Улсад бүртгэгдсэн гэмт хэргийн мэдээллийн сан бүрдүүлэх/-ыг боловсруулах ажлын хэсэгт орж ажилласан.
5. 2019.07.10-нд ЦЕГ-ын даргын А/169 тушаалаар батлагдсан Цагдаагийн байгууллагын үйл ажиллагааны журам код-201 /Ноцтой гэмт хэргийн талаар мэдээлэх/-ыг боловсруулах ажлын хэсэгт орж ажилласан.
6. Мөрдөн байцаах албаны дотоод журам боловсруулах ажлын хэсэгт орж ажиллан Мөрдөн байцаах албаны даргын 2019.01.04-ний өдрийн А/01 тушаалаар батлагдан мөрдөгдөж байна.
7. Экологийн цагдаагийн албаны дотоод журам боловсруулах ажлын хэсэгт орж ажиллан Экологийн цагдаагийн албаны даргын 2021.01.04-ний өдрийн А/01 тушаалаар батлагдан мөрдөгдөж байна. 
Лекц, илтгэл, яриа
1. Монгол Улсын Ерөнхийлөгчийн ивээл дор ХЗДХЯ-наас зохион байгуулсан “Гэмт явдалтай тэмцэх төрийн бодлогын хэрэгжилт, чиг хандлага” сэдэвт Олон улсын эрдэм шинжилгээний хуралд “Гэмт явдалтай тэмцэх төрийн бодлого ба мөрдөн шалгах ажиллагааны эрхзүйн зохицуулалтын тулгамдсан асуудал” сэдвээр илтгэл тавьж хэлэлцүүлсэн. 2013.05.23 Улаанбаатар хот. Төрийн ордон.
2. “Зохион байгуулалттай гэмт явдлын эрүүгийн эрхзүй, криминологийн асуудал” сэдэвт магистрийн зэрэг горилсон бүтээлийг Билиг хууль зүйн дээд сургуулийн магистрийн зэрэг хамгаалуулах зөвлөлд тавьж хэлэлцүүлсэн. 2010.05.12. Улаанбаатар хот.
3. Гадаад харилцааны яаманд зохион байгуулагдсан НҮБ-ын Эрүүдэн шүүх болон бусад хэлбэрээр хэрцгий хүнлэг бусаар буюу хүний нэр төрийг доромжлон харьцаж шийтгэхийн эсрэг дэд хорооны гишүүд оролцсон хурал, 2017.09.11. Улаанбаатар хот.
Гадаад харилцааны яаманд зохион байгуулагдсан “Монгол Улсын Эрүүгийн эрх зүйн тогтолцоо ба хүний эрхийн хэрэгжилт” сэдэвт олон улсын бага хуралд тус тус “Эрүүдэн шүүх болон бусад хэлбэрээр хэрцгий, хүнлэг бусаар буюу хүний нэр төрийг доромжлон харьцаж шийтгэхийн эсрэг конвенцийн хэрэгжилтийн талаар” илтгэл мэдээлэл тавьж оролцсон. 2018 он. Улаанбаатар хот.
4. Зэвсэгт хүчний жанжин штабаас зохион байгуулсан хуралд “Цэргийн албаны эсрэг гэмт хэргийн ойлголт, хор уршиг, түүнээс урьдчилан сэргийлэх” сэдвээр лекц хийсэн. 2016.11.23. Улаанбаатар хот.
5. “Эрүү шүүлт тулгах гэмт хэрэг түүнээс урьдчилан сэргийлэх” “Нотлох баримт хуурамчаар бүрдүүлэх гэмт хэрэг түүнээс урьдчилан сэргийлэх” сэдвүүдээр илтгэл бэлтгэж төв, орон нутгийн цагдаагийн байгууллагуудын 1000 орчим алба хаагчийг хамруулсан 17 удаагийн сургалт зохион байгуулсан.
6. Байгаль орчин, аялал жуулчлалын яам, Дэлхийн байгаль хамгаалах сангийн Монгол дах хөтөлбөрийн газар, Байгал, зэрлэг амьтан хамгаалах нийгэмлэг, Хан Хэнтий, Богд уулын дархан цаазат газрын хамгаалалтын захиргаатай хамтран зохион байгуулсан уулзалт зөвлөгөөн 2019.01.31. Улаанбаатар хот.
Монгол улсын Ерөнхийлөгчийн ивээл дор зохион байгуулсан “Усны нөөцийг хамгаалах, зохистой ашиглах, цөлжилтийг бууруулахад тулгарч буй асуудлууд” сэдэвт хэлэлцүүлэгт тус тус “Хүрээлэн буй орчны эсрэг гэмт хэргийн нөхцөл байдал, хамтын ажиллагаа” сэдвээр илтгэл тавьсан. 2019.06.07. Улаанбаатар хот.
7. Хууль зүй, дотоод хэргийн яам, Дэлхийн байгаль хамгаалах сангаас хамтран зохион байгуулсан “Хүрээлэн байгаа орчны эсрэг гэмт хэрэг, зөрчлийн нэгдсэн мэдээллийн сан байгуулах боломж” сэдэвт хэлэлцүүлэгт “Цагдаагийн байгууллагын мэдээллийн сангийн ашиглалт, боловсронгуй болгох асуудал” сэдвээр илтгэл тавьсан. 2019.01.23 Улаанбаатар хот.
8. Шинжлэх ухааны академийн Ерөнхий сорилын болон биологийн хүрээлэн, Цагдаагийн ерөнхий газар, Нийслэлийн прокурорын газар хамтран зохион байгуулсан хэлэлцүүлэгт “Зэрлэг амьтны эд эрхтэн ялгах, мөрдөн шалгах ажиллагаанд шинжилгээ явуулж дүгнэлт гаргуулахад учирч буй хүндрэл бэрхшээл” сэдвээр илтгэл тавьсан. 2019.03.07. Улаанбаатар хот.

Ярилцлага, нийтлэл
1. “Цагдаагийн хурандаа Т.Баатар: Мухар сүсэг, ам дамжсан цуу ярианаас үүдэн хууль бусаар амьтан агнах гэмт хэрэг, зөрчил их бүртгэгддэг” гарчигтай ярилцлага. Линк: https://information.police.gov.mn/a/4849
2. МҮОНТВ-ийн “Нээлттэй хором” шууд нэвтрүүлэгт оролцож “Хууль бус ан, худалдааг таслан зогсоох нь” сэдвээр иргэдэд мэдээлэл өгсөн. 2019.05.22.
3. “NTV”, “MNC” телевизүүдтэй хамтарч хууль бус агнуур, хууль бусаар мод бэлтгэх гэмт хэргийн талаар тус бүр 10 минутын зорилтот нэвтрүүлэг хамтран бэлтгэж, олон нийтэд хүргэсэн. 2019 он. Улаанбаатар хот. 
4. Жил бүр зохион байгуулагддаг “Байгалиа хамгаалъя” аяныг улсын хэмжээнд удирдан зохион байгуулж иргэдийн экологийн мэдлэг, байгаль орчныг хамгаалах хандлагыг өөрчлөх, эрхзүйн ухамсрыг дээшлүүлэх, гэмт хэргээс урьдчилан сэргийлэх чиглэлээр олон тооны видео контент, шторк, постер бүтээж олон нийтийн хэвлэл мэдээллийн хэрэгсэл, цахим хэрэгслээр түгээсэн. 


Хавсралт: 

Нэр дэвших тухай хүсэлтэд журмын 5.1-д заасан дараах баримт бичгийг хавсаргана:
-төрийн албан хаагчийн анкет;
-иргэний үнэмлэхийн хуулбар;

-нийгмийн даатгалын дэвтрийн хуулбар, эсхүл түүнтэй адилтгах баримт бичиг;
-эрх зүйн бакалаврын, эсхүл түүнээс дээш боловсролын зэргийн дипломын хуулбар; 

-хууль зүйн өндөр мэргэшилтэй гэдгийг нотлох харуулсан үйл ажиллагааны талаарх баримт;


-эрх зүйч мэргэжлээр 10-аас доошгүй жил ажилласныг нотлох баримт;

-хүсэлт гаргагчийн талаарх тодорхойлолт /гурваас доошгүй/;

-энэхүү загварт заасан баримт бичиг; 

-холбогдох бусад баримт.
Хүсэлт гаргагч:

